
				এই পাতাটির মুদ্রণ সংশোধন করা প্রয়োজন। 
YR? मार्दछनैीन
সুরমা বলে, কেন ? = আজ বাড়ী ফিরতে হবে। বলে আসি নি-বাড়ীতে ভাববে।
তাছাড়া জামা কাপড়ও আনতে হবে তো ।
কয়েকজন একসাথে খেতে বসেছে, মহেশ্বর সামনে দাড়িয়েছিল।
সে বলে, জামা কাপড়ের জন্য আটকাত না-কিন্তু বাড়ীতে যখন ভাববে, আজ ফেরাই উচিত। কাল আসবে কিন্তু ।
সুরমা বলে, সকালেই আসবেন।
পরদিন সকালে ছোট একটি সুটকেশ হাতে নিয়ে সমীর ফিরে এলে সুরমা হাসিমুখে তাকে জানায়, আপনি নিজে থেকে পূজোর কদিন থাকতে চেয়েছেন শুনে বাবা খুব খুসী হয়েছেন।


	তুমি ?

স্বরম শুধু একটু হাসে।
দিনরাত্ৰি কোথা দিয়ে কেটে যায়। সমীর সত্যই একেবারে যেন ঘরের ছেলে বনে গিয়ে কোমর বেঁধে সকলের সঙ্গে পূজার কাজে ভিড়ে যায়।
প্ৰতিমা তামাসা করে বলে, এ তো আপনাদের বাড়ী ছিল এই সেদিন পৰ্যন্ত—আপনাদের বাড়ীর পুজোই হচ্ছে ধরে নিন।
সমীর বলে, ধরে নিতে হবে কেন ? তাই তো সত্যি সত্যি হচ্ছে!
আপনি যেন বডড বেশী অ্যাপন হয়ে যাচ্ছেন ! হবই তো !! আরও আপন হব। প্ৰতিমা দেখতে এসে লোকে আলোচনা করে, ন’পাড়ার সার্বজনীন পূজা ছাড়া কাছাকাছি এত বড় প্রতিমাও হয়নি ; এমন সুন্দর সাজানো আর সমারোহও হয় নি ।

